
				এই পাতাটির মুদ্রণ সংশোধন করা প্রয়োজন। 
খাটতে হয় । বাস্তব সমস্যা নিয়ে এদিক ওদিক ছুটোছুটি আর চেয়ারে বসে চিন্তা করা দুটােই তো খাটুনি।
কিন্তু খাটুনির চেয়ে তাকে বেশী কাবু করেছে দুশ্চিন্তা-কি করে সামলাবে, কি উপায় হবে ।
দুশ্চিন্তা ? সৰ্বক্ষণের আতঙ্কই বলা যায় । একটি সিগারেট টানার আরাম দিনান্ত পেরিয়ে রাত দশটায় কয়েক মিনিট ভোগ করে, গরু ছাগলের খাওয়ার যোগ্য পচা গমের দামী আটার একটি রুটি আলুর দামের একটি আলু আর পালং পেয়াজ বাধা কফির মেশাল ছেচকি দিয়ে খেয়ে উঠে সমরেশ নিজের হাতে তৈরী করা কড়া খানিকট তামাক নিয়ে গাজা খাবার মত ছোট কন্ধিটাতে সযত্নে সাজায়, একটি টিকা ধরিয়ে ভেঙ্গে টুকরো করে কন্ধিতে সাজিয়ে . বাপের ফেলে যাওয়া গড়গড়ার জল বদলিয়ে, নলটা একটু সামলে সুমলে নিয়ে টান দিতে সুরু করে। ধোঁয়া টেনে নিয়ে অন্তত আধঘণ্টা মশগুল হয়ে থাকার উপায় সে আবিষ্কার করেছে । বাজারে বিক্ৰি মদে কে কোন মশলা দেয়, যারা দিয়ে থাকে তারা ছাড়া। কেউ জানে না ।
বাজারের তামাকে কি মশলা মেশানো হয় তামাক বেচার কারবারের কর্তারা ছাড়াও অন্য কেউ কেউ সেটা জানে।
একথা অবশ্য ঠিক যে জানার বোঝার কোন অর্থই হয় না। যারা জানতে চায়
বুঝতে চায়।
অনেকেই বিপাকে পড়ে মদ আর তামাকের নেশা থেকে রেহাই পেতে
চায়। রেহাই যদি পেতে চাইবে তবে আঁকড়ে ধবেছিল কেন ইচ্ছাশক্তি ভোতা করে দেওয়া নেশাকে অত বেশী আগ্ৰহ আর আনন্দের সঙ্গে ? বহুকাল
মজা লুটবার পর স্বাস্থ্য বা পয়সার অসুবিধা দেখা দিলে রেহাই চাইলে
চলবে কেন ।

